
内容概要

　　《中华古典名著文库（少年版）：后汉书（珍藏本）》是继《汉书》之后的又一部历史名著。
全书一百二十卷，其中本纪十卷、列传八十卷，南朝宋范晔撰，唐李贤等注;志三十卷，晋司马彪撰，
梁刘昭注。
上起光武帝刘秀，下迄献帝刘协，记述了东汉一百九十年的历史。
　　上世纪五六十年代，中华书局整理出版了大量文史典籍，本书即选自中华书局一九六五年版全十
二册《反汉书》。
囿于篇幅所限，本书不及原书十分之一，聊以管窥汉史之斑。
　　与《史记》、《汉书》一样，《中华古典名著文库（少年版）：后汉书（珍藏本）》中也有很多
关于天象、妖异、祥瑞，以及图谶的记载。
这是古人的各种观念在史书中的反映，如《中华古典名著文库（少年版）：后汉书（珍藏本）》记载
的第一个天象：地皇三年十一月，“有星孛于张”。
《续汉书》解释说：“张为周地。
星孛于张，东南行即翼、输之分。
翼、轸，楚地，是梦地将有兵乱。
后一年正月，光武起兵春陵，攻南阳，斩阜、赐等，杀其士众数万人。
光武都雒（洛）阳，居周地，除秽布新之象。
”可见，古人是把天象当做人间重大事件的先兆的。

章节摘录

　　会更始都洛阳，遣使降崇。
崇等闻汉室复兴，即留其兵，自将渠帅二十余人，随使者至洛阳降更始，皆封为列侯。
崇等既未有国邑，而留众稍有离叛，乃遂亡归其营，将兵入颍川，分其众为二部，崇与逄安为一部，
徐宣、谢禄、杨音为一部。
崇、安攻拔长社，南击宛，斩县令；而宣、禄等亦拔阳翟，引之梁，击杀河南太守。
赤眉众虽数战胜，而疲敝厌兵，皆日夜愁泣，思欲东归。
崇等计议，虑众东向必散，不如西攻长安。
更始二年冬，崇、安自武关，宣等从陆浑关，两道俱人。
三年正月，俱至弘农，与更始诸将连战克胜，众遂大集。
乃分万人为一营，凡三十营，营置三老、从事各一人。
进至华阴。
　　军中常有齐巫鼓舞祠城阳景王，以求福助。
巫狂言景王大怒，曰：“当为县官①，何故为贼？
”有笑巫者辄病，军中惊动。
时方望弟阳怨更始杀其兄，乃逆说崇等曰：“更始荒乱，政令不行，故使将军得至于此。
今将军拥百万之众，西向帝城，而无称号，名为群贼，不可以久。
不如立宗室，挟义诛伐。
以此号令，谁敢不服？
”崇等以为然，而巫言益甚。
前及郑，乃相与议曰：“今迫近长安，而鬼神如此，当求刘氏共尊立之。
”六月，遂立盆子为帝，自号建世元年。
　　初，赤眉过式，掠盆子及二兄恭、茂，皆在军中。
恭少习《尚书》，略通大义。
及随崇等降更始，即封为式侯。
以明经数言事，拜侍中，从更始在长安。
盆子与茂留军中，属右校卒（吏）[史]刘侠卿，主刍牧牛，号曰牛吏。
及崇等欲立帝，求军中景王后者，得七十余人，唯盆子与茂及前西安侯刘孝最为近属。
崇等议曰：“闻古天子将兵称上将军。
”乃书札为符曰“上将军”，又以两空札置笥中②，遂于郑北设坛场，祠城阳景王。
诸三老、从事皆大会陛下，列盆子等三人居中立，以年次探札。
盆子最幼，后探得符，诸将乃皆称臣拜。
盆子时年十五，被发徒跣，敞衣赭汗③，见众拜，恐畏欲啼。
茂谓曰：“善藏符。
”盆子即啮折弃之，复还依侠卿。
侠卿为制绛单衣、半头赤帻、直綦履，乘轩车大马，赤屏泥，绛襜络，而犹从牧儿遨④。
　　崇虽起勇力而为众所宗，然不知书数。
徐宣故县狱吏，能通《易经》。
遂共推宣为丞相，崇御史大夫，逢安左大司马，谢禄右大司马，自杨音以下皆为列卿。
　　军及高陵，与更始叛将张印等连和，遂攻东都门，入长安城，更始来降。
　　⋯⋯

